
Mo pe ẹyin eeyan, dajudaju Ọlọhun ti gbe kuro fun
yin igberaga igba aimọkan ati ṣiṣe iyanran wọn pẹlu

awọn baba wọn

Lati ọdọ ọmọ ‘Umar – ki Ọlọhun yọnu si awọn mejeeji: Dajudaju Ojiṣẹ Ọlọhun – ki ikẹ ati
ọla Ọlọhun maa ba a – ba awọn eeyan sọrọ ni ọjọ ti wọn ṣi Makkah, ni o wa sọ pe: «Mo

pe ẹyin eeyan, dajudaju Ọlọhun ti gbe kuro fun yin igberaga igba aimọkan ati ṣiṣe
iyanran wọn pẹlu awọn baba wọn, nitori naa meji ni awọn eeyan: eniire olupaya alapọn-
ọnle lọdọ Ọlọhun, ati onibajẹ oloriibu ẹni yẹpẹrẹ lọdọ Ọlọhun, awọn eeyan, ọmọ Anabi

Aadam ni wọn, ti Ọlọhun si da Aadam lati ibi erupẹ, Ọlọhun sọ pe: {Ẹỳin ènıỳàn, dájúdájú
Awa ṣẹ̀dá yıń láti ara ọkùnrin àti obıǹrin. A sı ̀ṣe yıń nı ́orıĺẹ̀-èdè orıĺẹ̀-èdè àti ır̀an-ır̀an

nıt́orı ́kı ́ẹ lè dára yıń mọ̀. Dájúdájú alápọ̀n-ọ́nlé jùlọ nıńú yıń lọ́dọ̀ Allāhu ni ẹni t’ó bẹ̀rù
(Rẹ̀) jùlọ. Dájúdájú Allāhu ni Onıḿọ̀, Alámọ̀tán} [Al-Hujrāt: 13]».

[O ni alaafia] [Tirmiziy ati Ibnu Hibbaan ni wọ́n gba a wa]

Anabi – ki ikẹ ati ọla Ọlọhun maa ba a – ba awọn eeyan sọrọ ni ọjọ ti wọn ṣi Makkah, o wa sọ
pe: Mo pe ẹyin eeyan dajudaju Ọlọhun ti gbe kuro fun yin igberaga igba aimọkan ati ijọra-ẹni-
loju  rẹ,  ati  fifi  awọn baba  ẹni  ṣe  iyanran,  ati  pe  awọn eeyan  iran  meji  ni  wọn:  Ninu  ki  o  jẹ
Mumini eniire olupaya Ọlọhun olutẹle aṣẹ ti n jọ́sìn fun Ọlọhun, eleyii alapọn-ọnle ni lọdọ
Ọlọhun, koda ki o ma jẹ ẹni ti o ni ipo ati iran lọdọ awọn eeyan. Tabi ki o jẹ keferi onibajẹ
oloriibu, eleyii ẹni yẹpẹrẹ ti ko ni asunsi ni lọdọ Ọlọhun, ti ko si ja mọ nkankan, koda ko jẹ
abiyi ti o ni ipo ati ọla. Ati pe gbogbo eeyan pata ọmọ Anabi Aadam ni wọn, ti Ọlọhun si da
Aadam lati ibi erupẹ, nitori naa ko lẹtọọ fun ẹni ti ipilẹ rẹ jẹ erupẹ ki o ṣe igberaga ati ijọra-
ẹni-loju, ati pe nkan ti o fi idi iyẹn mulẹ ni gbolohun Ọlọhun ti O tobi ti O gbọnngbọn to sọ pe:
{Ẹ̀yin ènıỳàn, dájúdájú Awa ṣẹ̀dá yıń láti ara ọkùnrin àti obıǹrin. A sı ̀ṣe yıń nı ́orıĺẹ̀-èdè orıĺẹ̀-
èdè àti ır̀an-ır̀an nıt́orı ́kı ́ẹ lè dára yıń mọ̀. Dájúdájú alápọ̀n-ọ́nlé jùlọ nıńú yıń lọ́dọ̀ Allāhu ni
ẹni t’ó bẹ̀rù (Rẹ̀) jùlọ. Dájúdájú Allāhu ni Onıḿọ̀, Alámọ̀tán} [Al-Hujrāt: 13].

